
Naziv Teme Pravo na porodičnu penziju u Bosni i Hercegovini sa osvrtom na uporedno pravo

Rezime/Abstract

Kada nastupi socijalni rizik, odnosno smrt hranioca porodice koji je bio osiguranik ili korisnik penzije, članovi njegove
porodice su, kao povjerioci socijalnopravnog odnosa, ovlašteni da od Zavoda, odnosno Fonda za penzijsko i invalidsko
osiguranje, kao dužnika, traže izvršenje socijalne prestacije. U zakonom propisanom postupku Zavod, odnosno Fond će
cijeniti ispunjenost uslova za ostvarivanje navedenog prava i odlučiti o pravu na porodičnu penziju. Pravo na porodičnu
penziju treba da obezbijedi socijalnu sigurnost članova porodice umrlog osiguranika ili korisnika prava. Da bi članovi
porodice ostvarili pravo na porodičnu penziju po smrti hranioca porodice potrebno je da budu ispunjeni opći uslovi na
strani umrle osobe i posebni uslovi na strani članova njegove porodice. U Bosni i Hercegovini je pravo na porodičnu penziju
regulisano entitetskim zakonima i to u Federaciji Bosne i Hercegovine Zakonom o penzijskom i invalidskom osiguranju
(„Službene novine Federacije Bosne i Hercegovine“, br.29/98, 49/00, 32/01, 73/05, 59/06, 4/09 i 55/12) koji je važio do
28.02.2018. godine, odnosno prestao da važi stupanjem na snagu novog Zakona o penzijskom i invalidskom osiguranju
(„Službene novine Federacije Bosne i Hercegovine“ broj: 13/18) 01.03.2018. godine i u Republici Srpskoj Zakonom o
penzijskom i invalidskom osiguranju („Službeni glasnik Republike Srpske“, br.134/11, 82/13 i 103/15). Za određenje u kom
pravcu treba da ide reforma penzijskog i invalidskog osiguranja, dat je pregled pravne regulative porodične penzije u
uporednom pravu i to zemljama bivše Jugoslavije, kao i drugim evropskim zemljama čiji se sistem penzijskog i invalidskog
osiguranja pokazao održivim i dao pozitivne rezultate u oblasti prava na porodičnu penziju.

